
Спецыфічных  
катэгорый уСё больш

Ужо амаль месяц існуюць 
незадаволеныя курцы — 
замежных цыгарэт у продажы 
на момант падпісання нума-
ра ў свет не было. А калі яны 
і з’явяцца, то па зусім іншых 
коштах — на 40–60 працэнтаў 
даражэй. Не дужа пераборлі-
выя перайшлі на айчынныя 
маркі. Больш пераборлівыя 
вырашылі чакаць лепшых ча-
соў, і да таго часу, пакуль не-
магчыма смаліць “Мальбара” 
ці “Кент”, “смаляць бамбук”.

Незадаволеныя ўклад-
чыкі, чые рублёвыя збера-
жэнні ў сувязі з дэвальвацыяй 
абясцэніліся амаль удвая, па-
куль проста абдумваюць сён-
няшнюю сітуацыю.

Незадаволеныя спажыў-
цы проста бухцяць у чэргах 
па халадзільнікі або тэлевіза-

ры, якія пакуль яшчэ дзе-нідзе 
прадаюцца па старых коштах. 
На фоне сённяшніх цэн хочац-
ца ўкласці назапашаныя рублі 
ў нешта больш каштоўнае.

Незадаволеныя пакупнікі 

валюты па-ранейшаму не мо-
гуць набыць неабходныя дола-
ры ці еўра (трэба выплачваць 
валютныя крэдыты, хочацца 
паехаць на адпачынак за мяжу 
і г.д.). Тут чэргі на некалькі су-
так… Як сцвярджаюць сведкі, 
у такіх чэргах і бойкі ўзнікаюць, 
і мат-перамат гучыць.

А вось незадаволеным 
аўтамабілістам надакучыла 
глуха бухцець, і яны пасля чар-
говага 31-адсоткавага павы-
шэння цэн на паліва 7 ліпеня 
зладзілі ў сталіцы дый іншых 
гарадах Беларусі сур’ёзныя 
акцыі пратэсту (больш падра-
бязна аб гэтым чытайце на 
стар. 3).

Трэба адзначыць, што мі-
накі і сведкі гэтых акцый адна-
значна былі на баку “пратэс-
тантаў”.

9.06.11-15.06.11 г.

Сённяшняя
“СтабільнаСць”

Жнівень  
як  індыкатар

незадаволеных
уСё  
больш

Стар. 4

У вілейцы — 
СУды і штрафы 
за «пальчыкі»

у судзе вілейскага раёна 
пачаўся суд над прад-
прымальнікам аляксеем 
чарапанам. Яго вінаваця-
ць у адмаўленні прайсці 
абавязковую працэдуру 
дактыласкапіі. аднак абві-
навачаны заяўляе, што пра 
сваю адмову здаць адпя-
чаткі пальцаў упершыню 
ён даведаўся, калі атрымаў 
позву ў суд.

Як высветлілася падчас 
першага дня слуханняў, за-
яву ў суд на прадпрымальні-
ка склаў мясцовы ўчастковы 
міліцыянт без ведама Аляк-
сея Чарапана.

Аналагічны працэс ад-
быўся тыдзень назад над 
яшчэ адным жыхаром Вілей-
кі Валянцінам Суславым. 
Не зважаючы на тое, што ў 
судзе быў засведчаны факт 
фальсіфікацыі пры складан-
ні адміністрацыйнага прата-
кола, Валянцін Суслаў быў 
пакараны штрафам у паме-
ры 1 мільён 50 тысяч рублёў, 
паведаміў “Свабодзе” права-
абаронца Уладзімір Маляр-
чук.

Галіна аБаКУнЧЫК

 СIТУаЦЫЯ

непрыеМны 
дыЯгназ  

фпб
Стар. 5 

Заканчэнне  на  стар. 3

БЕлаРУСКаЯ ГаЗЕТа

краінУ  ЎратУЮць... 
велаСіпеды

www.svabodaby.net

 У  кожным  жарце  ёсць  доля  праўды

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

апошнім часам у нас усё больш з’яўляецца катэгорый “незадаволеных” 
людзей, якія патрабуюць захавання сваіх правоў.

Moody's дае неСуцЯшальны прагноз
Міжнароднае рэйтынгавае агенцтва Moody's прагназуе 

зніжэнне ўзроўню дэфіцыту рахунку бягучых аперацый аплат-
нага балансу Беларусі ў 2011 годзе. Пра гэта гаворыцца ў апуб-
лікаваным штогадовай рэйтынгавай справаздачы агенцтва 
Moody's па Беларусі.

У справаздачы пацвярджаецца паніжаны на адну пазіцыю 
30 сакавіка крэдытны рэйтынг краіны на ўзроўні В2 з «негатыў-
ным» прагнозам. Эксперты агенцтва тлумачаць, што дадзенае 
значэнне рэйтынгу адлюстроўвае праблемы з фінансаваннем 
дэфіцыту аплатнага балансу.

Эксперты адзначаюць, што часткова дэфіцыт плацёжнага 
балансу можа быць прафінансаваны за кошт дробных запазы-
чанняў і прыватызацыі. Аднак Беларусь у 2011 годзе ўсё роўна 
будзе з цяжкасцю выконваць свае абавязацельствы, лічаць у 
Moody's.

 ДаРЭЧЫ 

СЯРГЕй ЧалЫ, ЭКанаміСТ: 

«ніЯкага Сюрпрызу тут нЯМа»
— Мне ў гэтым сэнсе цудоўна, бо я без машыны, пешкі хад-

жу. Але ніякага сюрпрызу ў гэтым павышэнні цаны няма. Гэтага 
варта было чакаць. У іх modus operandi адзін і той жа: «Белна-
фтахім» прыходзіць наверх і кажа, што трэба павысіць кошты на 
столькі і столькі. «Не, — кажуць, — настолькі нельга. Давайце 
напалову, а праз пару тыдняў яшчэ на столькі ж». Гэтак жа было 
і з сакавіцкім павышэннем — яго разбілі на два разы. Сэнс такі: 
«Белнафтахім» сказаў, што справядлівая цана — долар (да дэ-
вальвацыі яна і была долар — каля трох тысяч рублёў). Потым, 
калі адбылася 56-працэнтная дэвальвацыя, яны паднялі цану 
на 20%, а цяпер — на 30%. І зноў літр каштуе амаль долар. Ло-
гіка вельмі простая. Людзі там немудрагелістыя. Калі курс зноў 
зменіцца або нафта падаражэе, то, відавочна, зноў зменіцца і 
цана на паліва. У гэтай сітуацыі раю менш ездзіць. А што яшчэ 
рабіць? 

ВіКТоРЫЯ ФільЧанКа, БУхГалТаР: 

«будзеМ не ездзіць, а катацца»
— Я зусім не разумею суайчыннікаў! Наша фірма гандлюе 

запаснымі часткамі, і ў сувязі з апошнімі падзеямі на валютным 
рынку мы пераводзім свой бізнес ва Украіну, бо цэны на імпар-
тныя дэталі будуць проста не па кішэні шараговаму беларусу. 
Пакідаем у продажы, напэўна, толькі чвэрць былога асартымен-
ту. І нават тыя дэталі не можам разгрузіць, бо ўсе платформы 
зараз забіты вагонамі з аўтамабілямі, якія “плывуць” з Амерыкі ў 
парты Клайпеды і Гданьска. Ідуць чыгункай, едуць аўтацягнікамі. 
І ўсё на Беларусь, каб паспець да 1 ліпеня. Народ звар'яцеў! А 
што далей? Любавацца сваёй машынай або выязджаць на ёй па 
вялікіх святах? Не карыстацца будуць машынай, а катацца, як на 
дарагім атракцыёне. Аднак не ўсе ж яшчэ паспеюць перасячы 
мяжу да 1 ліпеня, а грошы ўжо заплачаны. І размытоўвай пасля 
па расійскіх стандартах... Адным словам, будзе весела.

ВалЕРЫ, пРаГРаміСТ, (ГРоДна): 

«дарыць бутэльку бензіна на СвЯта»
— Як запраўляўся, так і буду запраўляцца. А што, хіба ў нас 

падаражэў бензін? Здаецца, як быў да выбараў каля бакса, так 
і зараз крыху менш за бакс. Калі лічыць бакс па 6000, дык літр 
92-га каштуе па «новых» цэнах 85 цэнтаў. Як і быў, дарэчы, да 
абвалу «зайца». І чаго людзі не задаволены, не разумею. Зарпла-
ту сваю заўсёды лічылі ў баксах, усе цэны заўсёды прывязвалі да 
бакса. Правадыр іхны ненаглядны крычаў, што чыноўнікі за кож-
ны скрадзены цэнт галавой адкажуць. Не за капейку, заўважце, 
а за цэнт! Нават «святую лічбу» прыдумаў у мінулым годзе, і так-
сама ў баксах. Ну дык хай і надалей даларызуюцца! Душацца ў 

абменніках, маўчаць у чырвона-зялёную анучку і купляюць за-
мест паўлітра гарэлкі два літры бензіну. 

алЯКСанДР БУРлаКоў, РаБоЧЫ (ГомЕль): 

«наперадзе аўтобуСныЯ давілкі»
— Вось збіраліся з жонкай з'ездзіць да яе радні ў Малдавію. У 

выніку паедзе яна адна з дзецьмі, а я застануся дома, бо пра якія 
ваяжы можна гаварыць з такімі цэнамі? Тым больш, у такую “ба-
гатую” краіну, як Малдавія. Ужо без жартаў: там за сярэдні заро-
бак у нармальнай валюце можна купіць нармальныя трыста до-
лараў. І цэннік там нашмат ніжэйшы за наш. А што можна купіць 
за нашы мільёны і мільярды? Чарку і шкварку? Літаральна адну 
чарку. Сумавалі па старым добрым Савецкім Саюзе? Нічога. Неў-
забаве ў аўтобусных давілках настальгію сваю задаволім.

ДЗміТРЫ РаманоВіЧ, пЕнСіЯнЕР (маЗЫР): 

«выкруціМСЯ»
— Ну што зробіш? Вось такая ў нас стабільнасць. Калі цэны на 

бензін будуць і надалей расці гэтак жа стабільна, то дача будзе 
залатая. Разам з тымі агуркамі, памідорчыкамі і капустай... Але 
што зробіш? Будзем неяк выкручвацца. Ездзіць будзем не так 
часта, затое больш акуратна.

ВольГа, пРаДпРЫмальніЦа (КРЫЧаў): 

«адны за рулёМ ездзіць больш не СтанеМ».
— Памятаеце, як Глеб Жаглоў адказаў на пытанне «Як тры-

маць?»? «Пяшчотна!» Вось так мы цяпер будзем запраўляцца — 
пяшчотна, цэнячы кожную кроплю, смакуючы кожны кіламетр 
шляху. Лішні раз не газанём. Ужо ў булачную на машыне не паед-
зем. І, напэўна, многія адвыкнуць ездзіць адны за рулём, бо гэта 
стане раскошай. Выязджаць будзем толькі тады, калі запоўнім 
увесь салон, каб не было так крыўдна за выкарыстаныя дарма 
літры.

ДаРЭЧЫ
Калі нумар падпісваўся у свет, Аляксандр Лукашэнка за-

патрабаваў на  нарадзе па эканамічных пытаннях знізіць 
кошты на нафтапрадукты.

«Давайце дамовімся, што паліва будзе не 5 200, не 5 100, а 
максімум 4500 рублёў», — сказаў А. Лукашэнка.

цэны на бензін Сталі куСацца
 «Белнафтахім» з 7 чэрвеня павысіў рознічныя цэны на аўта-

мабільнае паліва на беларускіх АЗС. Адпаведны загад канцэр-
на быў даведзены ўвечары 6 чэрвеня да аператараў сетак АЗС.

З 0.00 цана дызельнага паліва склала 5100 рублёў за літр 
(павелічэнне кошту на 30,8%), бензіну А92 — 5100 рублёў за 
літр (на 29,1%), А95 — 5800 рублёў за літр (на 33,3%), А80 — 
4950 рублёў за літр (на 28,6%).

Гэта ўжо чацвёртае павышэнне ў бягучым годзе і другое за 
апошнія два тыдні: з 24 мая рознічныя кошты на нафтапрадук-
ты былі падвышаныя на 16–24%.

 аФіЦЫйна

як бУдзеце цяпер 
запраЎляць Свае Машыны?

Ад  такіх  коштаў  на  бензін  можна  і  застрэліцца

хто  ў  наС  на  чарзе
А на чарзе незадаволеныя рабочыя, 

настаўнікі і г.д. Асобныя знакавыя “пер’і”, 
галасы ці твары асобных дзяржаўных 
сродкаў масавай інфармацыі працягваю-
ць з упартасцю, дастойнай лепшага пры-
мянення, супакойваць сваю аўдыторыю 
прызнаннямі “людзей з народа”. Апошнія 
бадзёра гавораць у камеру ці ў дыктафон 
спічы тыпу “как хорошо в стране советс-
кой (пардон, беларускай), жить”…

Праўда, такіх, па нашым суб’ектыўным 
меркаванні, з цягам часу больш не ста-
новіцца.

Праўда палягае і ў тым, што пратэс-
тныя настроі ў беларускім грамадстве 
пакуль што збольшага носяць латэнтны 
характар (глядзі вышэй — “проста неза-
даволена бухцяць”). Але, як вядома, усё 
мае сваю мяжу.

калі  ўзлЯтаеш  выСока
Вельмі больна падаць, калі высока (ну, 

адносна высока) узлятаеш. Пасля сярэд-
няй па краіне 500-доларавай зарплаты 
атрымліваць заробак 315 “зялёных”, у 
пераліку па АФІЦЫЙНЫМ КУРСЕ, мякка 
кажучы, нявесела. 

Вось у гэтай сітуацыі народ цалкам 
заканамерна хоча, каб яму зразумела пат-
лумачылі, якім будзе яго заўтра ці пасля-
заўтра. 

Нядаўняе павышэнне коштаў на паліва 
кіраўнік дзяржавы патлумачыў наступ-
ным чынам: «Скажыце мне, калі ласка, а 
які сёння рэальны курс долара? Не ведае-
це. Дык чаму вы прывязваеце да нейкага 
незразумелага курса ўсё на свеце, у тым 
ліку і паліва? Трэба было ісці спакойна. Да 1 
студзеня, калі стабілізуецца сітуацыя на 
валютным рынку, прывязацца да нейкага 
долара і пералічыць цану на гэтае паліва».

Трэба адзначыць са свайго боку, што 
кошты на паліва фарміруюцца з коштаў 
на ІМПАРТНУЮ нафту, якая купляецца ме-
навіта за долары. А долар у нашай краіне 
нават па афіцыйным курсе вырас амаль у 
2 разы…

Але пэўна, цэны на паліва лепш рэгу-

ляваць больш звыклым чынам.
На той нарадзе Аляксандр Лукашэнка 

ўзяў дый знізіў максімальны кошт бензіну 
да “максімум 4500 рублёў” за літр. Яшчэ 
раніцай 8 чэрвеня літр самага “крутога” 
АІ-95 каштаваў 5800…

Вось толькі ці можна такім жа цу-
доўным чынам “адкаціць” назад усе 
“раз’юшаныя” цэны хаця б на папулярныя 
тавары і паслугі?

не  да  інтэрвенцый
Шмат спадзеваў было на крэдыт ЕўрА-

зЭС у 800 мільёнаў долараў. Як нядаўна 
заявіла “Інтэрфаксу” крыніца ў фінанса-
вых колах, знаёмая з пазіцыяй Нацбанка, 
НББ не аднавіць валютныя інтэрвенцыі 
ні ў якім выглядзе за кошт сродкаў Анты-
крызіснага фонду ЕўрАзЭС на 800 мільё-
наў долараў, якія Беларусь разлічвае ат-
рымаць у бліжэйшай будучыні”. Маўляў, з 
улікам маштабнага адкладзенага попыту 
“гэтых сродкаў хопіць, у лепшым выпад-
ку, на тыдзень”.

Наколькі гэта правільна ў сённяшняй 
сітуацыі?

Эканаміст Барыс Бехцераў перакана-
ны, што пазіцыя Нацбанка ў дадзенай сіту-
ацыі досыць спрэчная: “Шмат хто з маіх 
калег сцвярджае, што “дно” сённяшняга 
крызісу мы яшчэ не ўбачылі. І я не магу з 
імі не пагадзіцца. Для таго каб дасягнуць 
пэўнай збалансаванасці валютнага рын-

ку, Нацыянальнаму банку трэба спачат-
ку ажыццявіць валютныя інтэрвенцыі 
ў гэты самы рынак. Сапраўды, 1 мільяр-
да долараў яўна недастаткова. Але ж і 
пакідаць у цяперашнім стане фінансавы 
рынак рызыкоўна. Фінансы вельмі не лю-
бяць працяглую нестабільнасць. Можна і 
трэба планаваць нейкія іншыя грашовыя 
сродкі ці крэдытныя рэсурсы. Шкада, што 
на дадзены момант за апошнімі мы не 
можам звярнуцца ў Еўропу, якая па-раней-
шаму ў шоку ад 19 снежня і падзей, што 
мелі месца пасля гэтай даты. Перамовы 
з МВФ пачнуцца толькі восенню і будуць 
нялёгкімі. Застаецца альбо ісці на ўмовы 
ЕС і выпускаць усіх палітычных вязняў, 
альбо ўпасці ў ногі і Расіі з яе вядомымі 
апетытамі і мэтамі”.

апетыты,  ЯкіЯ  выраСлі
Цяпер пра апетыты. Той жа “Інтэр-

факс” сцвярджае, што кампанія Сулейма-
на Керымава «Нафта Масква» блізкая да 
дасягнення дамоўленасці з беларускімі 
ўладамі аб набыцці 50% + 1 акцыі «Бела-
руськалія». Сума здзелкі вынікае з ацэн-
кі ўсёй кампаніі ў $30 мільярдаў і можа 
скласці $15 мільярдаў.

Барыс Бехцераў так пракаментаваў 
гэтую навіну: “”На мой погляд, “Бела-
руськалій” — гэта нават не фамільнае 
срэбра, а фамільнае золата. Таму, адда-
ючы яго кантрольны пакет расіянам, мы 
свядома робім свой выбар. Пры гэтым 
мушу заўважыць, што перадпродажная 
падрыхтоўка такой кампаніі, бясконцыя 
палітычныя і тэхнічныя моманты гэтай 
здзелкі расцягваюць яе па часе на меся-
цы, а можа, і на год. А нашай сітуацыі па-
дыходзіць вядомы выраз “дарагое яечка 
да Вялікадня”.

Ёсць, праўда, яшчэ адзін варыянт стабілі-
зацыі абстаноўкі — грунтоўная эканомія. 
Падчас вышэй памяненай нарады Аляк-
сандр Лукашэнка заявіў наступнае: «З за-
ўтрашняй раніцы напалову ўрэзаць ліміт 
паліва ўрада і Адміністрацыі. На веласіпе-
дах няхай ездзяць, тады, магчыма, будуць 
думаць, як думаюць людзі», — сказаў ён.

А мо і сапраўды нам дапамогуць гэтыя 
самыя веласіпеды?..

ВіКТаР алЯШКЕВіЧ

краінУ  ЎратУЮць...  велаСіпеды
Заканчэнне. 
Пачатак  на  стар. 1

пратэст аўтамабілістаў супраць па-
даражання паліва перарос у выказ-
ванне агульнага незадавальнення 
эканамічнай сітуацыяй у краіне.

7 чэрвеня мінскія аўтамабілісты злад-
зілі акцыю пратэсту супраць падаражан-
ня паліва.

ДАІ і АМАП былі бяссільныя супраць 
соцень машын: на некалькі гадзін рух 
на цэнтральным праспекце сталіцы быў 
блакіраваны.

Калона аўто з уключанай аварыйнай 

сігналізацыяй, сімволікай акцыі «Стоп 
бензін!» (выявай чалавечка, які «страляе» 
сабе ў скроню з заправачнага “пісталета” 
або белай стужкай на антэне) расцягнула-
ся ад Галоўпаштамта да  ўніверсама “Цэн-
тральны”. Насустрач ёй рухалася другая, 
якая заняла праспект між плошчамі Якуба 
Коласа і Перамогі.

Трэцяя група аўтааматараў выехала 
на праспект у раёне цырка. Кіроўцы спы-
няліся, утвараючы лакальныя заторы, па-

дымалі капоты. Нехта ставіў на дахі аўто 
пустыя каністры або проста здымаў на 
мабільнік мора машын.

Алесь Макась,  Дзмітрый Кавалгін, 
Павел Груздзіловіч і Аляксандр Рэдзькін 
былі затрыманыя падчас правядзення 
акцыі і падвергнутыя адміністратыўным 
штрафам

алЕСь пілЕЦКі, СЯмён пЕЧанКо, 
СЯРГЕй ГУДЗілін, алЕСь КУДРЫЦКі, 

nn.by

пратэСтавалі Сотні Машын

Наўрад ці будуць такімі вясёлымі чы-
ноўнікі, калі перасядуць з машын на ве-
ласіпеды

пасля таго, як скончылася эйфа-
рыя ад 500-доларавай зарплаты, у 
большасці выбаршчыкаў застало-
ся ў лепшым выпадку толькі адно 
пытанне — “навошта трэба было 
агарод гарадзіць”? і асабліва гэта 
заўважна ў рэгіёнах. у дадзеным 
выпадку ў Салігорску.
зЯць Супраць СтабільнаСці

— Усім добры мой зяць, але не люб-
лю я яго, — распавядае на лаўцы Ала 
Мікалаеўна, масажыстка.

— А чаго, Алачка? — пытаюцца 
сяброўкі. — Ён жа прадпрымальнік, у яго 
машына і кватэра. І ўнукаў тваіх шкадуе, і 
дачка за ім як за каменнай сцяной. А ўзяў 
жа яе развядзёнкай...

— Ды ведаю я, ведаю. Мы з ім раней, 
да выбараў, душа ў душу жылі, а потым 
ён пайшоў і прагаласаваў… за Статкеві-
ча. Вось і пасварыліся. Мне Лена кажа: 
“Мама, кожны павінен сам выбіраць”. А я 
не магу зразумець: як гэта ён, мой зяць, і 
супраць стабільнасці?!

у тэатры Як на вайне
Калектыў правінцыяльнага тэатра 

складае творчая інтэлігенцыя. Ужо 30 га-
доў тут пастаянна працуюць 10 чалавек. 
Рэжысёр скардзіцца, што стала немаг-
чыма, атмасфера гарачая: калі справа 
тычыцца працы, то трупа — як адна ка-
манда, калі размова ў курылцы заходзіць 
аб палітыцы, спрачаюцца да хрыпаты. 
«Нас падзяліла ідэалогія. Мы як на вайне, 

па розныя бакі барыкад», — скардзіцца 
рэжысёр.

развод...  
па палітычных Матывах

Работнік Дэпартамента аховы МУС 
прызнаўся, што яго грамадзянская жон-
ка, з якой ён жыў 5 гадоў і збіраўся завес-
ці дзяцей, пасля падзей на Плошчы 19 
снежня сышла ад яго. 

— Эх, няма на вас Лісістраты, — сказа-
ла яна яму на развітанне.

ворагі паднЯлі кошты
Шахцёр Мікалай стаў наведваць сваіх 

бацькоў з гарадскога пасёлка Чырвоная 
Слабада не так часта, як раней

— Ніколі не думаў, што нас падзеля-
ць “вусы”. Уяўляеце, прыехаў у мінулую 
суботу да старых, засмучаны, збіраўся ў 
Турцыю з сям'ёй, а еўра купіць немагчы-
ма. Бацька і кажа: “Варта было прэзідэнту 

з'ехаць у Казахстан, як яго ворагі цэны 
паднялі”.

«ЯМу  перашкаджаюць»
Марына працуе ў «Беларуськаліі». Пас-

ля разводу, падзяліўшы кватэру, жыць з 
былым мужам у суседнім пакоі не змагла. 
Жыве ў бабулі.Тым больш што месца там 
шмат: пасля таго, як памёр муж, а дзеці 
атрымалі сваё жыллё, бабуля засталася 
адна ў чатырохпакаёвай кватэры. Бабуля 
мілая жанчына, з пачуццём гумару, з Ма-
рынай яны ладзяць ва ўсім. Але ёсць сёе-
тое, з чым не можа змірыцца ўнучка.

Так, у чарговы раз вярнуўшыся з кра-
мы, бабуля ўздыхае:

— Як на пенсію жыць? Усё такое дара-
гое...

— Пабольш галасуй за свайго любім-
чыка!

— Што ты, Марына, ён не вінаваты, 
яму перашкаджаюць…

ДанУТа БанЧУК

кіроўцы праз падаражанне 
паліва страчваюць амаль 
палову прыбытку. 

“Усё падаражэла, а кошты 
на праезд засталіся тыя ж. Вы-
ручка зменшылася амаль на 
палову”, — скардзіцца таксіст, 
якога карэспандэнт “Еўрара-
дыё” напаткаў на вуліцы Багда-
новіча. — Людзі ўжо перасталі 
ездзіць. Раней мы бралі вы-
клікі па 6 кіламетраў, а цяпер 
— па 3, 4 кіламетры, бо палову 
шляху мы едзем за свой кошт, 
а гэта нявыгадна”.

Паслухаўшы праблемы так-
сістаў, “Еўрарадыё” вырашы-
ла высветліць, ці вырастуць 
кошты на паездкі бліжэйшым 
часам, улічваючы нядаўняе 
падаражанне паліва.

У буйной службе таксі 

карэспандэнту тлумачаць, 
што кошты на паслугі таксі 
могуць падняцца больш як на 
20%.

“Крыху больш за 20% буд-
зе, але мы лічым, што кан-
чатковае рашэнне яшчэ не 
прынята. Кожная фірма будзе 
па-свойму вырашаць гэтае пы-
танне ў сувязі з канкурэнцыяй. 
Кожны будзе прапаноўваць 
свае лічбы”.

З-за падаражання паліва 
многія таксісты пакідаюць 
працу, паколькі яна становіц-
ца нерэнтабельнай, як сцвяр-
джае наш суразмоўца.

“Сёння многія кіроўцы сы-
ходзяць, бо працаваць ста-
новіцца нерэнтабельна. Хапае 

толькі на накладныя расходы. 
Колькасць людзей, якія могу-
ць дазволіць сабе таксі, ска-
рачаецца. Замоваў становіцца 
менш, і пры нізкіх тарыфах 
рэнтабельнасць адмоўная”.

У іншых службах таксі так-
сама кажуць пра падаражан-
не. Праўда, пакуль не могуць 
вызначыцца з новымі кошта-
мі. Яно і не дзіўна, бо паліва 
павысілася ў цане толькі сён-
ня — 7 чэрвеня.

“Яны зменяцца ў любым 
выпадку. Праўда, сказаць вам 
як і калі мы пакуль яшчэ не мо-
жам”, — тлумачаць у службе 
таксі 181.

У службе таксі 152 кажуць, 
што ў бліжэйшы час мяняць 

тарыфы яны не збіраюцца, але 
ў будучыні не выключаюць та-
кую мажлівасць.

“Будзем думаць. Мо і пады-
мем тарыф. Пакуль застаўся 
ранейшы — 1740 за кіламетр”.

Нагадаем, што гэта ўжо 
чацвёртае павышэнне цэн 
на паліва ў 2011 годзе і дру-
гое — за апошнія два тыдні: 
з 24 траўня рознічныя кошты 
на нафтапрадукты выраслі 
на 16–24%. Дызпаліва цяпер 
каштуе 5100 рублёў, у столь-
кі ж абыходзіцца бензін А92. 
Бензін А95 падняўся ў цане да 
5800 рублёў. Агулам жа паліва 
падаражэла на 31%.

аРЦём маРТЫноВіЧ, 
http://euroradIo.fm

чаМУ  і  каМУ  Сёння  не 
падабаецца  “СтабільнаСць”?

лЮдзі не хочУць ездзіць У такСі

Кошты, якія “паднялі ворагі” 
ў Салігорску, чытачы “ТіЦ” могу-
ць пабачыць на салігорскім сайте:  
http://www.saligorsk.org/.

Топ прадуктаў, якія больш за усё па-
даражэлі ў Салігорску с 13 траўня па  
1 чэрвеня, такі:

1. Маладая бульба ( падаражэла на 
79,81% — ад 4210 да 7570);

2. Рыс шліфаваны (кошты падняліся 
ад 6100 да 9120 за кілаграм);

3. Цукар (кошт за кілаграм вырас ад 
3600 да 5000).

 ДаРЭЧЫ

прадстаўнікі так званых 
афіцыйных прафсаюзаў 
нарэшце пачалі ўголас 
выказваць занепако-
енасць цяперашняй 
сацыяльна-эканамічнай 
сітуацыяй.

Наколькі моцныя сёння на 
прадпрыемствах пратэстныя 
настроі? 

І, можа, наспеў час для 
аб’яднання высілкаў афіцый-
ных і недзяржаўных прафса-
юзаў па абароне правоў пра-
цоўных?

Пра гэта сеткавая газета 
“Тут і цяпер” запыталася ў 
некаторых прафсаюзных экс-
пертаў.

будзеМ трываць да 
жніўнЯ?

Старшыня Мінскага га-
радскога аб’яднання праф-
саюзаў Мікалай Беланоўскі 
днямі зрабіў даволі нечаканы 
для Федэрацыі прафсаюзаў 
прагноз: маўляў, давер насель-
ніцтва да ўрада захаваецца 
максімум да сярэдзіны жніўня, 
калі ўлады не пачнуць рабіць 
радыкальныя крокі па паляп-
шэнні сітуацыі ў эканоміцы.

«Урад ужо прайграў ін-
фармацыйную і эканамічную 
вайну, і выправіць сітуацыю 
можна толькі рэальнымі дзе-
яннямі, а не абяцаннямі, — 
словы Беланоўскага адразу ж 
разляцеліся па цытатах. — Да-
вер насельніцтва да ўрада за-

хаваецца да сярэдзіны жніўня 
— гэта значыць да значнага 
росту выдаткаў працоўных, 
звязаных з пачаткам ацяп-
ляльнага сезона і падрыхтоў-
кай дзяцей да школы». 

алЯКСанДР БУхВоСТаў:

"незалежныЯ прафСаю-
зы не Могуць Сур'ёзна 
ўплываць на Сітуацыю 
на прадпрыеМСтвах...".

Старшыня аргкамітэта Бе-
ларускай партыі працаўнікоў 
Аляксандр Бухвостаў лічы-
ць, што аб'яднанне незалеж-
ных і дзяржаўных прафсаюзаў 
на ўзроўні кіраўнікоў немаг-
чыма. 

— Насамрэч прафсаюзам 
быццам бы няма чаго дзяліць, 
— кажа Бухвостаў, — але вярхі 
ФПБ як могуць стрымліваюць 
пратэстныя настроі людзей. На 
прадпрыемствах праводзяц-
ца сходы, падчас якіх людзей 
літаральна ўгаворваюць пат-
рываць яшчэ крыху. Вядзецца 
досыць інтэнсіўная работа па 
стрымліванні пратэстных на-
строяў. Калі б гэтага не было, 
то людзі ўжо даўно б “успых-
нулі”: на Трактарным заводзе 
ўжо былі невялікія хваляванні, 
і на некаторых іншых прадп-
рыемствах хапае людзей, якія 
незадаволены сітуацыяй.

Лютаўская рэвалюцыя па-
чыналася з хлебнага бунту, 
гэтак жа стыхійна ўсё можа ад-
быцца і сёння. Не выплацяць 
ці на пару дзён затрымаюць 
зарплату — і ўсё, завод вый-

дзе на вуліцу. Для гэтага не 
патрэбны нейкія адмысловыя 
арганізатарскія высілкі, галоў-
нае — каб паспела крытычная 
маса незадаволенасці, як гэта 
было ў 1991 годзе...

Што да магчымых акцый 
пратэсту, то ўсё будзе зале-
жаць ад таго, ці змогуць ула-
ды працягваць выплачваць 
зарплаты, пенсіі, стыпендыі. 
Калі не, то трэба чакаць ма-
савых выступаў. Калі ўрад за 
два месяцы нічога не зробіць, 
то пачнуцца праблемы з ар-
ганізацыяй вытворчасці: у нас 
шмат прадпрыемстваў, якія 
завязаны на імпартныя камп-
лектуючыя, а валюты на закуп-
ку можа не хапіць.

На мой погляд, аб'яднання 
незалежных і дзяржаўных 
прафсаюзаў на ўзроўні кіраўні-
коў не здарыцца. Я больш схі-
ляюся да той думкі, што людзі, 
калі захочуць пратэставаць, 
павінны самі сарганізавацца. 
Калі казаць зусім шчыра, то 
незалежныя прафсаюзы цяпер 
слабыя і не могуць сур'ёзна 
ўплываць на сітуацыю на прад-
прыемствах. У часы Уладзімі-
ра Ганчарыка мы маглі ісці на 
прадпрыемства, мець зносіны 
з людзьмі, а цяпер... 

алЕна ЯСьКоВа: 

"афіцыйныЯ  
прафСаюзы  
не ведаюць, Як  
Супакоіць людзей...".

Юрыст Рады Кангрэса дэ-
макратычных прафсаюзаў 

Беларусі Алена Яськова га-
ворыць, што на пазачарговым 
пасяджэнні Нацыянальнай 
рады па працоўных і сацыяль-
ных пытаннях прадстаўнікі 
афіцыйных прафсаюзаў раз-
водзілі рукамі: маўляў, мы не 
ведаем, што казаць людзям...

— На пасяджэнні Нацы-
янальнай рады па працоўных і 
сацыяльных пытаннях я агучы-
ла заяву Кангрэса дэмакра-
тычных прафсаюзаў аб тым, 
што сацыяльна-эканамічная 
палітыка цяперашняй улады 
зведала крах і што ўрад неаб-
ходна адправіць у адстаўку, 
— распавядае Алена Яськова. 
— Прадстаўнікі ФПБ выказвалі 
відавочную заклапочанасць 
тым, што народ надта незада-
волены цяперашняй сітуацыяй. 
Казалі пра тое, што праверкі 
дысцыпліны на прадпрыемс-
твах у людзей выклікаюць вя-
лікае раздражненне: маўляў, і 
так напруга вялікая, а тут яшчэ і 
праверкі. Гэта сёння недарэчна 
і нават небяспечна...

Падчас пасяджэння Нацы-
янальнай рады па працоўных 
і сацыяльных пытаннях стар-
шыня прафкама Трактарнага 
завода сказаў: “Не ведаю, што 
казаць людзям, чым іх супа-
коіць...”.

Чыноўнкі кажуць, што вось-
вось усё быццам бы стабілізу-
ецца. Людзі, вядома, чакаюць. 
Пры гэтым усе ўжо смяротна 
стаміліся ад пастаяннай хлусні 
і абяцанак. Калі сітуацыя не 
стабілізуецца, калі пачнуцца 
затрымкі з выплатай зарплат, 
асабліва на буйных прадп-
рыемствах, то сітуацыя можа 
развівацца імкліва — адбудзец-
ца усплёск незадаволенасці.

Што да таго, ці могуць 
прафсаюзы выступіць адзі-
ным фронтам, то ў нас з ФПБ 
кардынальна розныя пады-
ходы: афіцыйныя прафсаюзы 
ўманціраваны ў дзяржаўную 
сістэму, таму нашы сумесныя 
дзеянні малаверагодныя.

Але, вы ўяўляеце, наколь-
кі ўсё дрэнна, калі нават афі-
цыйныя прафсаюзы кажуць 
пра тое, што людзі гатовы 
трываць толькі да сярэдзіны 
жніўня?..

маРЫна міТ

ці  аб’яднае  крызіС  афіцыйныя  
і  незалеЖныя  прафСаЮзы?

Федэрацыя прафсаюзаў 
Беларусі аб’ядноўвае 28 
галіновых прафсаюзных ар-
ганізацый, 1 гарадское і 6 
абласных аб’яднанняў праф-
саюзаў. Колькасць членаў 
прафсаюзаў складае больш 
за 4 млн чалавек.

Колькасць членаў неа-
фіцыйных прафсаюзаў пе-
равышае 10 тысяч чалавек, 
але менавіта да меркавання 
апошніх наконт сітуацыі ў 
Беларусі больш прыслухоў-
ваецца МФП (Міжнародная 
федэрацыя працы).

 Да ВЕДама

Ужо  і  афіцыйныя  прафсаюзы  
выказваюцца  куды  больш  свабодна

гарадскі пасёлак шара-
шова стаіць ля самай 
белавежскай пушчы, на 
рацэ левая лясная, за 20 
кіламетраў ад райцэнтра 
пружаны. Як месцічы 40 
год змагаліся за вяртанне 
сваёй святыні і што яны 
думаюць пра цяпераш-
нюю ўладу? пра гэта ў 
рэпартажы карэспандэн-
та “тут і цяпер” з захаду 
беларусі.
ад боны Сфорцы

Верагодна, назва паселіш-
ча паходзіць ад мясцовага ды-
ялектызму «шэраш» — дроб-
ны лёд на рацэ падчас адлігі. 
Мястэчка ўпершыню згад-
ваецца ў грамаце пад 1380 
годам. У 1536-м гэтыя землі 
выкупіла легендарная карале-
ва Бона Сфорца, якая надала 
Шарашова права на самакіра-
ванне.

У тыя часы Шарашова зна-
ходзілася акурат на шляху з 
Кракава, тагачаснай польскай 
сталіцы, у Вільню — сталіцу 
ВКЛ. Праз мястэчка праходзіў 
і так званы Вялікі галоўны гас-
цінец, які вёў да Любліна.

Менавіта тут у першай 
палове 19 стагоддзя жыў 
мовазнавец, прафесар Ві-
ленскага ўніверсітэта Міхаіл 
Баброўскі (1784—1848), які 
заклаў тую бібліятэку ў 20 ты-
сяч тамоў. Падчас паўстання 

1863—1864 гадоў Белавежс-
кая пушча, якая пачынаецца 
паблізу мястэчка, стала ад-
ным з цэнтраў антырасійскага 
супраціву. Тады ў Шарашове 
пражывала каля 10 тысяч ча-
лавек, сёння — у пяць разоў 
менш.

айцец Яцэк
У 1995 і ў 2005 гадах на-

маганнямі прыхаджан і з 
дапамогай спонсараў былі 
адрамантаваны дах і фасад 
будынка касцёла. Занядбаныя 
ўнутраныя інтэр’еры ўзноўле-
ны ў апошнія гады дзякуючы 
высілкам цяперашняга наста-
яцеля прыхода  ксяндза Дубіц-

кага. Як аказалася, айцец Яцэк 
родам з Кракава. Якім жа чы-
нам ён апынуўся ў Беларусі?

“Як прыехаў, людзі пачалі 
шаптацца: “Відаць, не ўсё ў яго 
чыста, раз з Кракава накіра-
валі ў беларускую глыбінку”. 
Казалі пра жанчын — можа, 
грэх на сябе ўзяў. Аднак 
прычына была зусім іншая, — 
смяецца святар, які добра раз-
маўляе па-руску”. 

— Айцец Яцэк, а што ра-
біць, калі ўсё ж пабачылі пры-
вабную кабету? — пытаюся ў 
святара. 

— Адзін мой настаўнік ка-
заў: “Калі раптам ваш позірк 
зловіць прывабную жаночую 
постаць, заплюшчы вочы ды 
ўяві яе пра 30 год. І любое жа-
данне ўмомант знікне”.

Яцэк Дубіцкі руплівы гас-
падар. “На жаль, аўтэнтычна-
га ўнутры касцёла амаль не 
засталося. Унікальны іканас-
тас канца 18 стагоддзя цяпер 
знаходзіцца ў Нацыянальным 
мастацкім музеі Беларусі, гэ-
таксама, як і знакамітае Ша-
рашоўскае евангелле, карані 
якога сягаюць у 16 стагоддзе, 
— кажа святар. — Шмат чаго 
прыйшлося аднаўляць па па-
мяці старажылаў. Бабулі пры-
носілі з паддашкаў старасвец-
кія рэчы, якія захаваліся ад іх 
бабуль, аднак яны былі ў такім 
кепскім стане, што даводзіла-
ся альбо рабіць копіі, альбо 
проста захоўваць стыль”.

На жыццё айцец Яцэк не 
наракае і дапускае, што цяпе-
рашні крызіс мусіць падштур-
хнуць людзей вярнуцца да 

сваіх каранёў. 
“У горадзе ёсць усе выго-

ды, магчымасць зарабляць 
грошы. Але, напрыклад, для 
мяне няма нічога лепшага за 
мясцовыя лясы, азёры і пагор-
кі. Тут зусім па-іншаму бачыш 
жыццё, разумееш, што ў ім 
першаснае, — распавядае на-
стаяцель касцёла. — Часта ў 
Шарашова прыязджаюць з-за 
мяжы палякі ды габрэі — вы-
хадцы з гэтых мясцін. Блука-
юць па знаёмых вуліцах, пры-
гадваюць дзяцінства і мараць 
прыдбаць тут хатку”.

Айцец Яцэк чалавек уні-
кальны. Дасціпнасць і мудрас-
ць у ім спалучаюцца з гумарам 
і мадэрновасцю мыслення. 
“Тыя, хто піў, па-ранейшаму 
п’юць, хто да Бога не хадзіў, 
той і не ходзіць”, — прызнаец-
ца суразмоўца.

Мясцовых парафіян ён чул-
ліва называе “мае бабулькі”, 
прызнаючыся, што зросся з 
гэтай зямлёй. “Аднойчы на 
мяжы беларуская памежніца 
прыняла мяне за свайго. “А 
чаму гэта ў вас польскі па-
шпарт?” — запыталася. — “Бо 
я паляк”, — адказваю. — “Ка-
нечне, усе вы палякамі сталі, 
каб у Еўрасаюз ездзіць”, — за-
кончыла размову памежніца.

Святар смяецца. 
“Няўжо не можаце там 

прэзідзента новага знайсці?!”
Развітаўшыся з ксяндзом, 

скіроўваемся да знакамітай 
мясцовай драўлянай званіцы, 
узведзенай у 1799 годзе без 
аніводнага цвіка. Раптам по-
бач спыняецца дзед-пенсія-
нер на ровары.

— Вы лучшэ ў магазін схад-
зіце: пшано за 9 тысяч! У вас у 
Мінску такога няма.

— Як няма?! У нас грэчка па 
40 тысяч!

— Па целявізары паказваю-
ць, што ў вас усё добра.

— А вы верыце ўсяму, што 
паказваюць па тэлебачанні? 
Дык там жа паказваюць, што і 
ў вас усё добра. 

— Дык вы точна з Мінска? 
Няўжо не можаце там прэзід-
зента новага знайсці?!”

анДРУСь хВаёВЫ,  
ШаРаШоВа — мінСК

крызіС  штУрхае  да 
Сваіх  каранёЎ

СвЯтатраецкі каСцёл
Першы касцёл Святой Тройцы ў Шарашове быў драўля-

ным. Пабудавалі яго ў 1539 годзе па распараджэнні памянё-
най Боны Сфорцы. У сярэдзіне 17 стагоддзя бажніца згарэла ў 
пажары. Такі ж лёс чакаў і наступны будынак касцёла, таксама 
драўляны.

Нарэшце ў 1848 годзе біскуп Вацлаў Грынявіцкі асвяціў му-
раваны храм, будоўля якога доўжылася сем год. Напрыканцы 
19 стагоддзя шарашэўская парафія налічвала 2750 вернікаў. 
У 1948 годзе падчас апошняй хвалі сталінскіх рэпрэсій быў 
арыштаваны тутэйшы святар Альберт Бакіноўскі. Мясцовыя 
ўлады ператварылі касцёл у калгасны склад. На прылеглых ка-
таліцкіх могілках забаранілі хаваць памерлых. 

Аднак мясцовыя вернікі не здаваліся. Насуперак рашэнню 
ўлад ва ўсе нядзельныя дні і рэлігійныя святы яны збіраліся 
на калектыўныя малітвы ля сцен касцёла на працягу 40 гадоў 
(!). Адначасова звярталіся да ўлад усіх узроўняў, патрабуючы 
вярнуць святыню. Шчаслівым днём для іх стала 28 ліпеня 1988 
года, калі шарашэўскі касцёл Святой Тройцы адным з першых 
каталіцкіх храмаў на тэрыторыі Савецкага Саюза быў вернуты 
вернікам.

23 кастрычніка 1991 года храм быў наноў асвячоны біску-
пам Казімірам Свёнтакам.

 ДаРЭЧЫ

Той самы Святатраецкі касцёл

 З жыцця рэгіёнаў

СацыЯльныЯ  
Стандарты ўСё ніжэй

Рашэнні прымаліся, зразу-
мела, у мэтах эканоміі бюджэт-
ных сродкаў і грашовых срод-
каў аўтапаркаў, якія на гэтых 
маршрутах працуюць сабе ў 
страту.

Як гаворыцца ў рашэнні, 
пад скарачэнне трапілі тыя 
маршруты, “абслугоўванне 
якіх перавышае выкананне 
сацыяльных стандартаў, а 
акупнасць уласнымі даходамі 
складае ніжэй 70%”. На нар-
мальнай мове гэта азначае, 
што найперш пацярпелі мар-
шруты да маланаселеных вё-
сак. Такіх у Бялыніцкім раёне 
назбіралася ажно дзесяць. 
А якраз там, у малых і адда-
леных вёсках, жывуць сёння 
практычна адны старыя — 
вясковыя пенсіянеры. Зараз 
вось, напрыклад, 75-гадовая 
бабуля Марыя з вёскі Сямі-

каўка, што за 25 кіламетрах ад 
райцэнтра, ужо не можа дабі-
рацца да Бялынічаў па сваіх у 
асноўным “бальнічных” і “ап-
тэчных” патрэбах. Ускладніла-
ся жыццё і ва ўсіх астатніх 18 
пенсіянераў, што пражываю-
ць у Сямікаўцы. 

Бабуля Марыя скардзіцца:
— Звычайна па серадах я 

ехала ў Бялынічы ў бальніцу, 
бо старая я ўжо, хварэю час-
та. А зараз вось той аўтобус 
не ходзе, толькі ў панядзелак 
ёсць рэйс. Ён заязджае да нас 
ужо амаль цалкам запоўнены 
такімі ж старымі, як мы тут: аў-
тобус гэты збірае людзей з на-

ваколля, бо, як кажуць, 
эканоміць. І ўсе едуць у 
тую ж паліклініку, а там 
— чэргі ў гэты дзень 
страшэнныя. Раней 
хоць часцей можна 
было ў Бялынічы вы-
ехаць, то іншым разам 
і лёгка патрапіць да 
доктара выпадала. Дый 
увогуле, я магла часцей 
бачыць людзей у тым 
самым райцэнтры, кра-
му якую наведаць. Ця-

пер гэтага не будзе...

дайшлі нават да  
“МеМарыЯльнага” 
шклова

Яшчэ больш маштабнае ска-
рачэнне руху аўтобусаў па пры-
гарадных пасажырскіх маршру-
тах адбылося ў суседнім з намі 
Круглянскім раёне. Там адме-
нена і скарочана каля дваццаці 
рэйсаў на тыдзень па дзесяці 
аўтобусных маршрутах. І гэтак 
жа, як і ў Бялынічскім раёне, 
скарачэнне “неэканамічных” 
рэйсаў закранула невялікія вё-
сачкі, у якіх жывуць пераважна 
адзінокія старыя.

Ды што там нейкія бялыніц-
кія ці круглянскія вёскі — у 
змаганні за “эканомію, беражлі-

васць, рацыянальнае гаспа-
даранне” і за нешта там яшчэ 
аўтобуснае ўпраўленне не паш-
кадавала (і не пабаялася) нават 
самога Шклова: там адменены 
нерэнтабельны, як даводзяць 
транспартнікі, аўтобус Шклоў—
Магілёў. Хаця дабрацца да аб-
ласнога цэнтра з “мемарыяль-
нага” раёна не так ужо і цяжка 
— тут табе і дызель, і марш-
руткі, і спадарожныя машыны. 
Для людзей маладых — ніякай 
праблемы. Але ж “скарачэнне” 
зручнага аўтобуса найперш 
закранула ўсё тых жа пенсія-
нераў, якім ні спадарожныя 
машыны, ні маршруткі не пады-
ходзяць па зручнасці карыстан-
ня (няма надзейнага раскладу, 
звыклай касы) і коштах.

куды падзЯвалаСЯ  
СацыЯльна абароне-
наЯ” дзЯржава

У абласным упраўленні аў-
татранспарту нам не далі схе-
му скарачэння маршрутаў па 
вобласці, спаслаўшыся на тое, 
што кожны з раёнаў сам вы-
бірае, ад якіх “неэканамічных” 
рэйсаў адмаўляцца (па ўзгад-
ненні з аўтаўпраўленнем, ка-
нешне). Але, як было сказана 
па тэлефоне, “вітаецца ініцы-
ятыва з месцаў”. Ну, а там, як 
бачым, рады старацца... 

І куды толькі падзелася 
наша шырока разрэкламава-
ная на зайздрасць усяму свету, 
яшчэ зусім нядаўна такая “са-
цыяльна арыентаваная і сацы-
яльна абароненая” дзяржава?

ВалЯнЦін БаРЫСаў

пра гэта аксане пачобут 
паведаміў сёння яе муж, жур-
наліст андрэй пачобут, у час 
сустрэчы ў гродзенскім Сіза. 
па словах вязня, адпаведнае 
хадайніцтва падала абласная 
пракуратура, і суд ленінскага 
раёна гродна яго задаволіў.

Закрытасць судовага пра-
цэсу азначае, што ні сваякоў, 
ні прэсу ў залу суда не дапус-
цяць.

Па словах Аксаны Пачо-
бут, Андрэй збіраецца пісаць 
скаргу. Ён перадае прывітан-
не сваім калегам і запрашае 
прыйсці хаця б да будынка 
суда. 

Між тым старшы намеснік 

пракурора Гродзенскай воб-
ласці Вячаслаў Ігнацік у гутар-
цы са службай маніторынгу 
БАЖ 7 чэрвеня не пацвердзіў 
рашэння аб закрыстаці пра-
цэсу: «Афіцыйна пытанне кан-
чаткова не вырашана. Я не 
выключаю, што хадайніцтва 
пра закрытасць працэсу можа 
быць пададзена дзяржаўным 
абвінаваўцам, які і сфармулюе 
падставы для гэтага. Магчыма, 
гэта справа дзяржаўнай важ-
насці, і ў судзе могуць быць 
агучаны звесткі не для шыро-
кай публікі».

Па-ранейшаму да Пачобута 
не пускаюць ксяндза. Таксама 
вязень скардзіцца на перабоі 
з вадой у камеры.

Нагадаем, што суд пачнецца 

14 чэрвеня а 10-й гадзіне ў суд-
зе Ленінскага раёна Гродна.

«Гэта паказальны суд над 
сумленнай незалежнай жур-
налістыкай, а не над адным 
Андрэем Пачобутам, — кажа 
старшыня ГА “БАЖ” Жанна 
Літвіна. — Гэта грамадска 
важны працэс, і калі ён будзе 
закрытым, то гэта будзе азна-
чаць толькі адно: уладам не 
хочацца даваць інфармацыю 

пра акалічнасці гэтай справы.
Але салідарнасць жур-

налісцкай супольнасці не 
залежыць ад рашэнняў улад. 
Будзе суд адкрытым ці не, а 14 
чэрвеня беларускія журналіс-
ты будуць побач са сваім кале-
гам, для таго каб падтрымаць 
яго і прадэманстраваць сваю 
ўласную пазіцыю».

СлУжБа маніТоРЫнГУ 
Га "Баж"

як  СтарыМ  даехаць  
да  бальніцы

СУд над пачобУтаМ бУдзе закрытыМ?

Андрэй Пачобут — карэспандэнт польскай «Gazety 
Wyborczej», якога вінавацяць у парушэнні двух артыкулаў Кры-
мінальнага кодэкса РБ: 368 (частка І) — «абраза» і 367 (частка І) 
— «паклёп» у адносінах да прэзідэнта. Па першым з іх пра-
дугледжана пакаранне да двух гадоў зняволення, па другім — 
ад двух да чатырох гадоў. З 6 красавіка 2011 г. Пачобута ўтрым-
ліваюць у следчым ізалятары Гродзенскай турмы. 

 Да ВЕДама

у бялыніцкім і круглян-
скім раёнах Магілёўскай 
вобласці мясцовыя 
райвыканкамы па 
хадайніцтве адміністра-
цый аўтапаркаў адмянілі 
рух аўтобусаў па цэлым 
шэрагу прыгарадных 
пасажырскіх маршрутаў. 

Для некаторых старых на 
Магілёўшчыне звычайныя аў-
тобусы  становяцца  марай

падпіска на газету “тут і цяпер” - бяСплатная

адзін з галоўных банкаў 
краіны — «беларусбанк» 
— выдае безліч 
ільготных крэдытаў на 
падтрымку  
занядбаных 
прадпрыемстваў.  
тыя вярнуць грошы не 
могуць, а бюджэтная 
падтрымка прыходзіць 
далёка не заўсёды. 

У такіх выпадках банк спра-
буе спагнаць крэдыт праз суд, 
але прадпрыемства-банкрут 
разводзіць рукамі — няма гро-
шай. У выніку «Беларусбанк» 
мусіць самастойна рэалізоў-
ваць прадукцыю беларускіх 
фабрык і заводаў, атрыманую 
ў кошт доўгу.

15 тыСЯч дываноў
У апошнія тыдні ў цэнтры 

ўвагі “беларусбанкаўскага” 
кіраўніцтва аказаліся дываны. 
ААТ «Дываны Брэста» — адзін 
з лідараў айчыннага рынку, 
99% акцый належыць «Бел-
легпраму». Яшчэ ў 2008 годзе 
прадпрыемства было вінава-
та «Беларусбанку» больш за 
$2 мільёны. Судовая валакіта 
цягнулася з году ў год, доўг па-
вялічваўся, але ўрэшце банк 
атрымаў замест грошай права 
на продаж будынка фабрыкі і 
дываноў. Паводле папярэдніх 
падлікаў, іх больш за 15 тысяч. 
Напрыклад, адна з філіяў «Бе-
ларусбанка» ў абласным цэн-

тры атрымала на рэалізацыю 
345 дываноў. 

Старшыня праўлення бан-
ка Надзея Ермакова ўзялася 
за распаўсюджванне тавару 
ўсур’ёз.

«Некалькі тыдняў назад у 
наша аддзяленне прыязджаў 
інкасатар, і ён пацікавіўся, 
ці прывезлі нам дываны, — 
расказаў “НН” адзін з касіраў 
“Беларусбанка”. — Тады суп-
рацоўнікі не зразумелі яго 
“жарт”, але цяпер да нас прый-
шоў спецыяльны ліст».

дэМатыватары працы
Кожнае аддзяленне атры-

мала ліст «Аб рэалізацыі дыва-
новай прадукцыі» з наступным 
зместам: «…установамі банка 

праводзіцца работа па рэаліза-
цыі дывановай прадукцыі ААТ 
“Дываны Брэста”, прынятай у 
якасці адступнога. Начальні-
кам філіялаў (…) усталяваць 
асабісты кантроль за рэаліза-
цыяй дадзенай прадукцыі ў 
максімальна кароткія тэрміны.

Улічваючы неабходнасць 
інфармавання кіраўніцтва 
банка, філіялам варта штотыд-
зень па панядзелках прадстаў-
ляць інфармацыю аб рэаліза-
цыі прадукцыі».

Але каму патрэбны дываны 
па 100—150 тысяч рублёў? 
Паводле інфармацыі «НН», 
кіраўніцтва некаторых аддзя-
ленняў «Беларусбанка» пры-
няло «саламонава рашэнне» 
— найлепшыя супрацоўнікі 

атрымаюць замест прэміі ды-
ваны!

пладовае, але надта 
выгаднае

Але не дыванамі адзінымі, 
як кажуць. Часам мінскім суп-
рацоўнікам «Беларусбанка» 
падвозілі недарагую бульбу і 
нават рыбу — усё ў кошт ра-
нейшых крэдытаў. Поўны спіс 
прадукцыі, якую прадае банк, 
вымушае схапіцца за галаву.

Напрыклад, у філіял № 121 
«Беларусбанка» ў Пінску мож-
на звяртацца па дармавы ал-
каголь: прадаецца 600 тысяч 
паўлітровых бутэлек пладова-
га віна па 2000 рублёў і яшчэ 
360 тысяч бутэлек па 0,7 л за 
2800 рублёў.

Увогуле атрымліваецца 
амаль мільён бутэлек! Столін-
скі філіял № 124 прадае 250 
тысяч бляшанак кабачковай 
ікры і 50 тысяч шклянак з 
баршчом па 1800 рублёў. А ў 
Баранавічах на рэалізацыю 
выстаўлены сокі.

Аўтапарк на распродажы 
складаецца з дзясятка трак-
тараў «Беларус», раскіданых 
па ўсёй краіне, і нават аднаго 
«Кадзілака» 2000 года выпус-
ку, які знаходзіцца ў Слоніме.

Нарэшце, у Маладзечанс-
кім раёне прадаюцца «свінні 
жывой вагой».

Парсюкі, якіх толькі аднялі 
ад свінаматкі, каштуюць усяго 
13 500 рублёў за кілаграм, а 
парсюкі «групы дарошчван-
ня» — 10 000 рублёў.

ЯўГЕн ВаСільКоў, 
nn.by

«беларУСбанк» прадае  
дываны, віно і Свіней

Для пагашэння крэдытаў усе сродкі добрыя. У тым ліку, і  
свінні 


